
1. «Հայաստանի Հանրապետության կառավարության 2019 թվականի փետրվարի 21-ի N 152-Ա որոշման մեջ լրացում կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) կապակցությամբ հարկ է նկատի ունենալ, որ Նախագծի նախաբանում հղում է տրված միայն «Նորմատիվ իրավական ակտերի մասին» ՀՀ օրենքի 34-րդ հոդվածին, ինչը մեր կարծիքով, բավարար չէ նախագծով առաջարկվող լրացման անհրաժեշտությունը հիմնավորելու համար: Նախագծի հիմնավորման համաձայն՝ ներկայացված նախագծի ընդունման անհրաժեշտությունը պայմանավորված է նրանով, որ ՀՀ ԶՈՒ անձնակազմի կարիքների համար սննդի ծառայության մատուցման գործընթացի շարունակականությունն ու անընդհատությունը ապահովելու համար անհրաժեշտություն է առաջացել ՀՀ կառավարության 2019 թվականի փետրվարի 21-ի N 152-Ա որոշմամբ ներդրված փորձնական ծրագրի շրջանակներում կնքված պայմանագրերի գործողության ժամկետը երկարացնել մինչև «Գնումների մասին» օրենքի 19-րդ հոդվածի համաձայն՝ փակ որոշման հիման վրա հայտարարված երկփուլ մրցույթի շրջանակներում կնքվելիք պայմանագրերով նախատեսված ծառայությունների մեկնարկը: 
        Ելնելով վերոգրյալից՝ Նախագծի նախաբանն անհրաժեշտ է վերանայել՝ հստակ և որոշակի նշելով այն ուղղակի լիազորող նորմը՝ որի հիման վրա և որի իրականացումն ապահովելու նպատակով ՀՀ կառավարությունը լիազորվում է լրացում կատարել Հայաստանի Հանրապետության կառավարության 2019 թվականի փետրվարի 21-ի N 152-Ա որոշման մեջ: Հիշյալ դիտողությունը բխում է «Նորմատիվ իրավական ակտերի մասին» օրենքի 13-րդ հոդվածի 1-ին մասի պահանջներից, համաձայն որոնց՝ ենթաօրենսդրական նորմատիվ  իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
           Նորմատիվ իրավական ակտերի մասին» օրենքի 2-րդ հոդվածի 1-ին մասի պահանջից, համաձայն որի՝ անհատական իրավական ակտը` նորմատիվ իրավական ակտի հիման վրա և դրան համապատասխան ընդունված գրավոր իրավական ակտ է, որը սահմանում է վարքագծի կանոն կամ առաջացնում է փաստական հետևանքներ և վերաբերում է միայն դրանում անհատապես նշված անձի կամ անձանց:
         Միաժամանակ հարկ ենք համարում անդրադառնալ նաև Հայաստանի Հանրապետության կառավարության 2019 թվականի փետրվարի 21-ի N 152-Ա որոշման նախաբանին, որում հղում է կատարված «Գնումների մասին» օրենքի 23-րդ հոդվածի 1-ին մասի 1-ին կետին, ինչպես նաև Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի 3-րդ կետին: Հիշյալ իրավական ակտերում ամրագրված իրավակարգավորումները վերաբերում են գնման գործընթացի կազմակերպմանն ու վերջինիս առանձնահատկություններին, մասնավորապես՝ գնումը կարող է կատարվել մեկ անձից, եթե գնման ենթակա ապրանքը, աշխատանքը կամ ծառայությունը հնարավոր է ձեռք բերել միայն մեկ անձից, որը պայմանավորված է նրա հեղինակային և հարակից իրավունքներով, հատուկ կամ բացառիկ իրավունքի առկայությամբ: Գնման գործընթացի առանձնահատկություններով պայմանավորված` Հայաստանի Հանրապետության կառավարության որոշումներով կարող են սահմանվել գնման գործընթացի կազմակերպման կարգով չնախատեսված նորմեր:
         Այս առումով հարկ է նկատի ունենալ, որ Հայաստանի Հանրապետության կառավարության 2019 թվականի փետրվարի 21-ի N 152-Ա որոշմամբ բացի գնման գործընթացի կազմակերպմանը վերաբերող հարաբերություններից, նախատեսված է նաև փորձնական ծրագրի իրականացման վերաբերյալ կարգավորում, որի սահմանման իրավական հիմքը սակայն Հայաստանի Հանրապետության կառավարության 2019 թվականի փետրվարի 21-ի N 152-Ա որոշման նախաբանում բացակայում է: Այդ առումով առաջարկում ենք վերանայել Հայաստանի Հանրապետության կառավարության 2019 թվականի փետրվարի 21-ի N 152-Ա որոշման /այսուհետ՝ Որոշում/ նախաբանը՝ նկատի ունենալով «Նորմատիվ իրավական ակտերի մասին» օրենքի 13-րդ հոդվածի 1-ին մասի պահանջները, համաձայն որոնց՝ ենթաօրենսդրական նորմատիվ  իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
	
                  Չի ընդունվել 
ՀՀ կառավարության 2019թ. փետրվարի 21-ի N 152-Ա որոշման հիման վրա իրականացվել և իրականացվում է  Զինված ուժերի պարենավորման պատվիրակման փորձնական ծրագիրը, որի շրջանակներում օրենքով սահմանված կարգով կազմակերպվել են գնումներ և կնքվել են պայմանագրեր: Որոշման նախագծի նախաբանում կատարված հղումը համապատասխանում է «Նորմատիվ իրավական ակտերի մասին» օրենքի 34-րդ հոդվածի պահանջներին:

	2. Նախագծի 2-րդ կետի համաձայն նախատեսվում է՝ Որոշման 2-րդ կետի 3-րդ ենթակետի «բ» պարբերությունում «ժամկետով, բառից հետո լրացնել սակայն ոչ պակաս, քան յուրաքանչյուր առանձին զորամասի մասով նոր մրցութային գործընթացի շրջանակներում կնքված պայմանագրերով սահմանված ժամանակացույցով տվյալ զորամասի համար նախատեսված ծառայության մատուցման մեկնարկը,» բառերը: Այս առումով հարկ է նշված դրույթները նախատեսել առավել հստակ՝ նկատի ունենալով, որ նշվածից պարզ չէ, թե ինչ նոր մրցութային գործընթացի շրջանակներում կնքված պայմանագրերի և դրանց շրջանակներում ինչ ծառայությունների մատուցման մասին է խոսքը:
         Բացի այդ, հարկ է նկատի ունենալ նաև, որ Որոշման 2-րդ կետի 3-րդ ենթակետի «բ» պարբերության համաձայն՝ փորձնական ծրագրի իրականացման ժամկետը սահմանված է մինչև երեք տարի: Այս առումով գտնում ենք, որ Նախագծի 2-րդ կետով առաջարկվող կարգավորումը խնդրահարույց է այն դեպքերի համար, երբ որոշ զորամասերում փորձնական ծրագրի շրջանակներում կնքված պայմանագրերի ժամկետն արդեն իսկ լրացել է: Հետևապես, Նախագծի 2-րդ կետով նախատեսվող ժամկետի երկարաձգումը լրացուցիչ վերանայման կարիք ունի:
	Հարկ է նկատի ունենալ նաև, որ նույն կետում «մեկնարկը,» բառից հետո անհրաժեշտ է լրացնել բառերը» բառը:

	                 Չի ընդունվել
Նախագծի հիմնավորման մեջ հստակ նշվել է համապատասխան գործընթացի մասին, որի կազմակերպման վերաբերյալ ՀՀ կառավարության համապատասխան որոշումն ընդունվել է գաղտնի դրոշմագրով և հնարավոր չէ դա բացահայտել որոշման նախագծով: 
  
                    Չի ընդունվել
Նախագծի հիմնավորման մեջ հստակ նշվել է, որ գործընթացը սկսվել է 2019 թվականից և ամբողջ ծավալով գործել է 2020թ. նոյեմբեր-դեկտեմբեր ամիսներից:

                  Ընդունվել է

	3. Նախագծի 3-րդ կետի համաձայն՝ ՀՀ պաշտպանության նախարարին հանձնարարվում է ապահովել սույն որոշման 1-ին կետում սահմանված կարգավորումների ներառումը փորձնական ծրագրի շրջանակներում կնքված պայմանագրերում: Այս առումով հիշյալ կետն անհրաժեշտ է խմբագրել՝ նախատեսելով այնպիսի կարգավորում, որը նախատեսի  դրույթներ ոչ թե սահմանված կարգավորումների ներառման, այլ փորձնական ծրագրի շրջանակներում կնքված պայմանագրերում համապատասխան փոփոխությունների կատարման վերաբերյալ:
        
  Բացի այդ, նույն կետում հստակեցման կարիք ունի «ապահովել» եզրույթի կիրառումը՝ նկատի ունենալով, որ պարզ չէ, թե վերջինս իրենից ինչ գործողություններ է ենթադրում: 
         Վերոնշյալի կապակցությամբ հարկ է նկատի ունենալ ՀՀ քաղաքացիական օրենսգրքի 466-րդ հոդվածի կարգավորումները, համաձայն որոնց՝ պայմանագրի փոփոխումը և լուծումը հնարավոր է կողմերի համաձայնությամբ, եթե այլ բան նախատեսված չէ օրենքով կամ պայմանագրով:                            
          Պայմանագիրը, կողմերից մեկի պահանջով, կարող է փոփոխվել կամ լուծվել դատարանի վճռով միայն մյուս կողմի թույլ տված` պայմանագրի էական խախտման կամ օրենքով կամ պայմանագրով նախատեսված այլ դեպքերում:
     Էական է ճանաչվում կողմերից մեկի թույլ տված պայմանագրի խախտումը, որը հանգեցնում է մյուս կողմի համար այնպիսի վնասի, որն զգալիորեն զրկում է վերջինիս այն բանից, ինչը նա իրավունք ուներ ակնկալել պայմանագիրը կնքելիս:
          Պայմանագիրը լրիվ կամ մասնակի կատարելուց միակողմանի հրաժարվելու դեպքում, երբ պայմանագրից հրաժարվելը թույլատրվում է օրենքով կամ կողմերի համաձայնությամբ, պայմանագիրը համապատասխանաբար համարվում է լուծված կամ փոփոխված:
         Միաժամանակ, Նախագծի 2-րդ կետում «ապահովել» բառից առաջ անհրաժեշտ է լրացնել «սույն որոշումն ուժի մեջ մտնելուց հետո» բառերը:

	                     Չի ընդունվել
Խոսքը գնում է կնքված պայմանագրերում լրացում կատարելու մասին, որը ՀՀ Քաղաքացիական օրենսգրքի և «Գնումների մասին» ՀՀ օրենքի պահանջների համաձայն՝ իրականացվելու է կողմերի միջև լրացուցիչ համաձայնագրի կնքման միջոցով:   
                     Չի ընդունվել
ՀՀ կառավարության 2017թ. մայիսի 4-ի N 526-Ն որոշմամբ հաստատված կարգի 6-րդ կետի «ա» ենթակետի պահանջների համաձայն ՊՆ համակարգում Պատվիրատուի ղեկավարը սահմանվել է ՀՀ պաշտպանության նախարարի հրամանով և գնման պայմանագրերի շրջանակներում որպես կողմ հանդես է գալիս ՊՆ պատվիրատուի ղեկավարը:







                   Ընդունվել է

	Առաջարկություններ չկան:

